
Concello de Vigo

D2 OLGA ALONSO SUAREZ, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesion ordinaria do 19 de
abril de 2018, adoptou o0 seguinte acordo:

8.- BASES REGULADORAS E CONVOCATORIA ESPECIFICA DE
SUBVENCIONS DA CONCELLERIA DE IGUALDADE PARA A CONCESION DE
AXUDAS A ENTIDADES SEN ANIMO DE LUCRO PARA A REALIZACION DE
PROGRAMAS E/OU ACTIVIDADES DE PROMOCION DAS MULLERES NO ANO
2018. EXPTE. 8256/224.

Visto o informe xuridico do 22/03/18 e o informe de fiscalizacion de 11/04/18, dase
conta do informe-proposta do 21/03/18, asinado polo axente de Igualdade e
conformado pola xefa do servizo de Igualdade, pola concelleira-delegada de
Igualdade e polo concelleiro-delegado de Orzamentos e Facenda, que di 0 seguinte:

“Este expediente recolle as bases reguladoras e a convocatoria especifica para a concesion
de subvenciéns en réxime de concorrencia competitiva a entidades sen animo de lucro
('asociacions de mulleres, asociacions vecifiais, sindicais, etc) constituidas legalmente como
tales, para a realizaciébn de programas e/ou actividades de promocion das mulleres
realizadas desde o 1 de xaneiro ao 15 de novembro de 2018, e que relnan os requisitos
establecidos nesta convocatoria.

Ainda que as mulleres tefien participado activamente na vida politica e social da nosa
cidade e pais, por diferentes razéns, non estan representadas de xeito paritario nin na base
nin na direccion das principais organizaciéns politicas, sindicais, representativas,
profesionais, etc.

As demandas especificas das mulleres preséntanse a través do asociacionismo propio. E
preciso apoiar este asociacionismo para fomentar a participacion feminina en xeral, e
especialmente en torno 4s propostas de accidons positivas que permitirdn acadar a igualdade
de oportunidades nos diversos ambitos da sociedade, na prevencion e combate da violencia
de xénero, a coeducacion, a salde feminina, o empoderamento, a atencién a diversidade, a
visibilizacion das achegas das mulleres nos distintos ambitos, a concienciacion e formacion
en xénero e o fomento da participacion social. A presenza social das mulleres e a situacion
do asociacionismo feminino tefien mellorado na nosa cidade nos Ultimos anos, mais segue a
ser necesario 0 especifico apoio institucional, xa que non se ten acadado a equipotencia
social das mulleres.

A esta finalidade da convocatoria refirense os artigos 72 da Lei 7/1985, do 2 de abril, de
bases de réxime local, e 80.2. “k” e “0” da Lei 5/1997, do 22 de xullo, de administracion local
de Galicia e a Lei organica 3/2007, do 22 de marzo, para a igualdade efectiva de mulleres e
homes, que lle impdn aos poderes publicos o establecemento de medidas explicitas e
accions positivas para acadar a igualdade real e efectiva entre mulleres e homes.

Como normativa especifica da Comunidade Auténoma compre indicar a Lei galega 11/2007,
do 27 de xullo, para a prevencién e o tratamento integral da violencia de xénero e o Decreto
Lexislativo 2/2015, do 12 de febreiro, polo que se aproba o texto refundido das disposicions
legais da Comunidade Auténoma en materia de igualdade.

Atendendo & instrucién 1/2014 de Intervencion Xeral en relacién a aplicacion da Lei 5/2014,
de 27 de maio, de medidas urxentes derivadas da entrada en vigor da Lei 27/2013, de 27 de
decembro, de racionalizacion e sustentabilidade da Administracion Local, en relacién coa
citada Lei 27/2013, este servizo xestor informa de que as actuaciéns que esta concelleria vai
realizar baixo este expediente administrativo consisten en actuacions xa establecidas pola
concelleria de Igualdade en exercicios anteriores e con cargo & mesma partida
presupostaria 2311 4890000, tramitando en anos anteriores expedientes similares, sirvan
como exemplo as referencias dos seguintes expedientes: 5484/224 do 2012 e 5823/224 do
2013. Polo exposto anteriormente, xustificase a continuidade que require a norma.

En relacion a finalidade desta convocatoria, valérase a necesidade de regular o
procedemento de subvencions que o Concello de Vigo ten contemplado no vixente
orzamento, polo cal esta convocatoria vai instrumentar o programa de subvencions a
entidades sen fin de lucro que realicen actividades de promocion das mulleres durante o
exercicio 2018. Con tal motivo, e no marco das sllas competencias, o Concello de Vigo, a
través da Concelleria de Igualdade, propdn a regulacién do acceso as subvencions a través
destas bases, e a tal fin destina un crédito maximo de 46.000,00€ que sera efectivo con
cargo a partida especifica: 2311 4890000 “Promocion da igualdade e do deporte feminino”
do orzamento vixente da Concelleria de Igualdade.

A convocatoria destas subvencions efectuarase baixo os principios de publicidade,
concorrencia e obxectividade.

En relacion ao cumprimento dos procedementos para a concesion en réxime de
concorrencia competitiva establecidos na Lei 9/2007, do 13 de xufio, de subvenciéns de
Galicia, o presente expediente considera os principios recollidos no artigo 20 da citada lei e
asemade, recolle os mecanismos establecidos na Resolucién de 10 de decembro de 2015
da Intervencion Xeral da Administracion do Estado pola que se regula o proceso de rexistro
e publicacion de convocatorias de subvencions e axudas no Sistema Nacional de
Publicidade de Subvenciéns.

A lexislacion aplicable as bases reguladoras e convocatoria especifica destas subvencions
serd a Lei 9/2007 do 13 de xufio, de subvenciéns de Galicia; a Lei 38/2003, de 17 de
novembro, Xeral de Subvencions, o Real Decreto 887/2006, de 21 de xullo, polo que se
aproba o Regulamento da Lei 38/2003, de 17 de novembro, xeral de subvenciéns, nos seus
preceptos basicos; a Lei 15/2014 de 16 de setembro, de racionalizacién do Sector Publico e
outras medidas de reforma administrativa; a lexislacion basica do estado en materia do
réxime local; os preceptos non bésicos da Lei 38/2003 e do Real Decreto 887/2006; as
Bases de execucién do orzamento do Concello de Vigo para o exercicio 2018; asi como as
restantes normas de dereito administrativo e, no seu defecto, as normas de dereito privado.

Polo exposto, e previo o preceptivo informe xuridico e de Intervencion Xeral, proponse &
Xunta de Goberno Local que adopte o seguinte acordo:

“PRIMEIRO: Aprobar as Bases reguladoras da convocatoria de subvenciéns a entidades
sen animo de lucro para a realizacién de programas e/ou actividades de promocion das
mulleres durante o exercicio 2018 que se incorporan ao expediente.

SEGUNDO: Aprobar o texto da convocatoria de subvencions a entidades sen dnimo de lucro
para a realizaciéon de programas e/ou actividades de promocion das mulleres durante o
exercicio 2018, e o extracto da mesma, (incorporados ao expediente) que se remitirdn &
Base de Datos Nacional de Subvenciéns, en base 6 establecido na Resolucion do 10 de
decembro de 2015 da Intervencién Xeral da Administracion do Estado pola que se regula o
proceso de rexistro e publicacién de convocatorias de subvencidéns e axudas no Sistema
Nacional de Publicidade de Subvencions.

TERCEIRO: Aprobar a autorizacion de gasto, por importe maximo de 46.000,00€ (corenta
e seis mil euros), que se imputard con cargo a partida presupostaria 2311 4890000
“Promocion da igualdade e do deporte feminino” do orzamento vixente da Concelleria de
Igualdade, para atender as solicitudes presentadas ao abeiro desta convocatoria”.

Acordo:
A Xunta de Goberno Local aproba a proposta contida no precedente informe.

E para que asi conste e produza os seus efectos, emito a presente certificacién coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo a data da sinatura
dixital.

CCAI/rs
V.e Pr.

O ALCALDE,
Abel Caballero Alvarez.

